
Rezime/Abstract

Predmet istraživanja je bio proizvodnja tjestenine sa dodatkom cvekle i mrkve. Ovi dodaci utiču na senzorska svojstva
(boja, okus, aroma), ali isto tako povećavaju i nutritivnu vrijednost tjestenine. Uz to je, radi uporedbe, napravljena i obična
tjestenina bez ikakvih dodataka. Uzeto je brašno TIP 400 proizvođača „Nezić“ iz Gradačca i određen stepen kiselosti,
količina suhe tvari, udio pepela kao i moć upijanja vode. Napravljena je tjestenina od navedenog brašna bez dodataka kao i
sa dodatkom usitnjene cvekle i mrkve. U gotovom proizvodu je određivana količina suhe tvari, stepen kiselost, količina
pepela, provedena senzorska ocjena gotovog proizvoda, određen sadržaj ukupnih fenola u ekstraktima gotovog proizvoda,
ispitana antioksidativna aktivnost gotovog proizvoda i napravljen test kuhanja. Ključne riječi: tjestenina, mrkva, cvekla

